
Roli i statistikave në funksion të politikës monetare1  
 

Politika të shëndosha udhëhiqen nga mbështetje statistikore të shëndosha 

veçanërisht në rastin e ekonomive në tranzicion ku ndryshimet janë të vazhdueshme 

dhe të shpeshta. Kjo gjë vlen edhe në rastin e Shqipërisë duke qenë një vend në 

tranzicion, ku një nga kyçet e politikave ekonomike është mbajtja e një baze të 

dhënash sa më të saktë dhe të besueshme.  

Ky punim paraqet një përmbledhje të informacionit statistikor në Shqipëri duke 

nxjerrë në plan të parë problemet kryesore të mbledhjes dhe të hartimit të tyre. 

Gjithashtu, përshkruhet edhe roli i statistikave në formulimin e politikave ekonomike 

të vendit, duke u përqendruar në politikën monetare. Punimi paraqet edhe një histori të 

shkurtër të politikës monetare dhe të planeve të së ardhmes për të dhënë kështu një 

panoramë sa  më të gjerë të drejtimit të politikës monetare në Shqipëri.  

 

1. Hyrje 

 

Shqipëria, ashtu si dhe shumë vende të tjera në tranzicion, filloi shkëputjen e fortë 

nga ekonomia e përqendruar në fillim të viteve ’90.  Fillimi i tranzicioni të vështirë 

nuk la pa përfshirë edhe statistikat, duke çuar kështu në një degjenerim të proçesit të 

mbledhjes së të dhënave, përpunimit dhe të përhapjes së tyre. Ndonëse ekzistenca e 

njësisë qendrore të statstikave në Shqipëri nuk u vu asnjë herë në dyshim, në fillim të 

viteve ’90 kjo njësi nuk ishte më në gjendje t’i siguronte asnjë informacion statistikor 

organeve vendimmarrëse.  

Për shumë arsye, të dhënat statistikore gjatë viteve 1990-1993 ishin mjaft të dobëta 

për shkak të paaftësisë së autoriteteve për të monitoruar, për të matur dhe për të 

publikuar kategoritë makroekonomike statistikore kryesore, nivelit të ulët të mbulimit 

të sektorit privat të ekonomisë, për shkak të vonesave të shumta në përgatitje dhe 

publikime etj..  

                                        
1 Prof. Shkëlqim Cani, Gramoz Kolasi, Referati i paraqitur në Sesionin e 54-t të ISI, “Roli i statistikave në funksion të  
politikës monetare të Bankës së Shqipërisë ” 19 gusht 2003, Berlin. 

Përpjekjet e para serioze për të instaluar dhe për të vënë në përdorim një sistem të 

kohës të statistikave makroekonomike në Shqipëri datojnë që në fundin e vitit 1992. 

Falë ndihmëm së Departamentit të Statistikave të FMN-së, për herë të parë u menduan 

dhe më pas u paraqitën të dhëna stistikore të tilla si bilanci i pagesave, statistika 

monetare  dhe bankare, indeksi i çmimeve të konsumatorit etj.. Që nga ajo kohë e në 

vazhdim – pavarësisht luhatjeve të shumta që kaloi Shqipëria gjatë periudhës së 

tranzicionit – procesi i përgjithshëm i hartimit të të dhënave statistikore në përgjithësi 

ka shënuar progres.  

Në shtator të vitit 1996, të dhënat mbi paranë dhe statistikat e sistemit bankar të 

publikuara nga Banka e Shqipërisë do të konsideroheshin të plota , të besueshme dhe 

të sakta për t’u përfshirë në faqen e Shqipërisë në Statistikat Financiare 

Ndërkombëtare. Progresi filloi të ndjehej në vitin 1998 kur autoritetet shqiptare 

miratuan anëtarësimin e vendit në Sistemin e të Dhënave të Përgjithshme  të FMN-së. 

Më 22 maj 2000, Shqipëria do t’i bashkohej tetë vendeve të tjera në zhvillim kur ky 

system do të prezantohej zyrtarisht. Më pas Shqipëria u zgjodh nga FMN-ja si vend 

pilot për përgatitjen e një seti informacioni mbi praktikat statistikore kombëtare. Ky 

model do të përdorej jo vetëm nga Evropa, por edhe nga vende të tjera jashtë 

kontinentit evropian.      

Tani statistikat e sipër përmendura publikohen nga tre institucione të ndryshme: 

Banka e Shqipërisë, INSTAT dhe Ministria e Financave.  

Banka e Shqipërisë (banka qendrore) është përgjegjëse për nxjerrjen dhe për 

publikimin e statistikave monetare dhe bankare çdo muaj, dhe statistikat e bilancit të 

pagesave çdo tremujor. Banka e Shqipërisë ka financuar në disa raste projekte të 

ndryshme statistikore, sidomos vëzhgime që synojnë ecurinë e sektorëve të veçantë të 

ekonomisë.   

INSTAT (Instituti i statistikave – organ qeveritar), duke qenë agjencia kombëtare 

e statistikave, është përgjegjës jo vetëm për nxjerrjen dhe përhapjen e statistikave mbi 

llogaritë dhe demografinë kombëtare, por ai gëzon gjithashtu të drejtën ligjore2 për të 

                                        
2 Këto të drejta janë të kundërshtueshme e për rrjedhojë kjo çështje është qendër e diskutimeve të 
shumta.   

formuluar dhe për të zbatuar politikat e hartimit dhe të administrimit të statistikave në 

Shqipëri.  

Ministria e Financave është përgjegjëse për publikimin dhe përhapjen e 

statistikave financiare qeveritare çdo tremujor.   

 
2.   Statistikat makroekonomike në Shqipëri  

 
Vendet në tranzicion kanë nevojë për statistika në kohë dhe të sakta për të 

ndërmarrë kështu politikat  e duhura, në përgjigje të ndryshimeve të vrullshme të 

mjedisit ekonomik. Kësisoj, kërkesa për informacion statistikor është rritur, si në 

drejtim të llojit të informacionit ashtu edhe në drejtim të cilësisë. Gjatë viteve të 

fundit, mbledhja e statistikave nga autoritetet shqiptare ka patur përmirësim, falë edhe 

informacionit të ri që nuk ishte i mundur në të kaluarën. Sot mund të sigurohen të 

dhëna mbi agregatët monetarë, mbi sistemin bankar, mbi bilancin e pagesave dhe të 

dhëna kryesore nga sektori real. Gjithashtu, saktësia e të dhënave është përmirësuar 

duke favorizuar kështu besueshmërinë e këtij informacioni. Përpunimi i të dhënave 

statistikore bazohet në metodologjitë ndërkombëtare standarde, duke mundësuar edhe 

krahasimin midis vendeve. Për më tepër, veçanërisht për sa i takon të dhënave 

monetare dhe IÇK-së, seti i të dhënave është i përshtatshëm për zbatimin e analizave 

të ndryshme dhe të metodave ekonometrike që mbështesin vendimmarrjen e politkës 

monetare.  

Megjithatë, procesi i vendimmarrjes në Shqipëri nuk mund të mbështetet ende 

plotësisht në informacionin statistikor në dispozicion. Pavarësisht përmirësimeve të 

konsiderueshme në mbledhjen dhe përpunimin  e këtyre të dhënave, statistikat 

makroekonomike përballen ende me disa probleme kryesore.   

Mbulimi i të dhënave nuk është i plotë. Duke përjashtuar statistikat monetare dhe 

indekset e çmimit të konsumatorit (që publikohen çdo muaj), të gjitha grupet e tjera të 

statistikave kanë një periodicitet relativisht më të gjatë (në më të shumtën tre muaj). 

Gjithashtu, shtrirja kohore e të dhënave është një tjetër shqetësim. Në shumicën e 

rasteve, të dhënat shpërndahen me një diferencë prej tre deri në katër muaj mbas 

periudhës së raportimit. Shkurtimisht, dobësitë mund të përmblidheshin si më poshtë: 

• Mungesë e të dhënave mbi llogaritë kombëtare. 

• Të dhëna të pamjaftueshme mbi aktivitetet e sektorit privat apo joformal. 

• Domosdoshmëria për të përmirsuar sondazhet dhe procedurat e llogaritjeve. 

• Kuadër ligjor dhe institucional jo i përshtatshëm për statistikat. 

• Shkallë e ulët e shkëmbimit të informacionit statistikor. 

• Seri afatshkurtra që datojnë nga fillimi i viteve ’90, me shkëputje të 

vazhdueshme për shkak të ndryshimeve metodologjike.  

 

Ka rëndësi të theksojmë se tashmë janë indentifikuar dobësitë e mbledhjes së të 

dhënave, të përpunimit, të hartimit dhe të publikimit të tyre. Për më tepër, institucionet 

përgjegjëse janë të angazhuara në eliminimin e këtyre dobësive sa më shumë të jetë e 

mundur. Besojmë se sfidat me të cilat do të përballen autoritetet shqiptare në dy-tri 

vitet e ardhëshme do jenë përpjekjet domethënëse në përmirësimin e drejtimit të 

sektorit të statistikave. Për këtë arsye, po paraqesim si më poshtë prioritetet e punës: 

Krijimi i një organi sa më të qartë të politikave. Pavarësisht ligjit ekzistues sipas të 

cilit, autoriteti më i lartë është Këshilli i Statistikave, në të vërtetë, de facto, ai luan 

thjesht rrol këshillues.  Mbetet e paqartë se cili është përgjegjësi i vendimmarrjes 

përsa i përket statistikave në Shqipëri. Ndonëse ky problem njihet prej kohësh, 

fatkeqësisht asnjë zgjidje nuk i është dhënë këtij vakumi ligjor. Projektligji 

parashikuar të miratohet në fund të vitit do të mund të zgjidhë këtë çështje.  

1.  Shtrirja më e gjerë e të dhënave me qëllim mbulimin e plotë të sektorit 

privat. Sektori privat zë thuajse 75 për qind të PBB-së në vend, e megjithatë shumë 

pak të dhëna mblidhen nga ky sektor.  Një ndër arsyet kryesore për këtë është niveli i 

lartë i ekonomisë joformale, e për rrjedhojë autoriteteve nuk i mundësohen të dhëna 

mbi aktivitetin e këtij sektori. Kohët e fundit, përpjekjet e autoriteteve janë 

përqendruar në paraqitjen e masave të përshtatshme për zvogëlimin e ekonomisë 

joformale në vend.  

Shtrirja më e gjerë e të dhënave duhet shoqëruar me një vërtetësi më të madhe të të 

dhënave. Gjithashtu, duhet forcuar besimi se informacioni i mbledhur nga organet 

shtetërore nuk përdoret për qëllime të tjera përveç atyre që kanë të bëjnë me 

zhvillimin e statistikave. Ka mjaft arsye që i detyrojnë sipërmarrjet dhe agjencitë 

private të regjistruara të mos japin apo të shtrembërojnë informacionin dhënë 

organeve shtetërore. Arsyet, për shembull, mund të jenë mospasja dijeni për sa i takon 

shkallës së përdormit të këtij informacionit  nga organet shtetërore, mobsbesimi në to, 

shkalla e konfidencialitetit të informacionit, konkurrenca në treg etj..  

2. Përdorimi i vëzhgimeve për nxjerrjen e informacionit të vlefshëm. Burimet 

kryesore të të dhënave në Shqipëri, veçanërisht mbi aktivitetet e sektorit privat dhe të 

tregut joformal si edhe për matjen e veprimeve ilegale, janë me të vërtetë të 

papërshtatshme. Si rrjedhim, për të patur statistika makroekonomike të besueshme, 

matjet duhen bërë duke u bazuar në të dhëna të mbledhura nga vëzhgime të hartuara 

mirë sipas modeleve të përshtatshme, përfaqësuese të popullsisë. Banka e Shqipërisë 

ka nisur të përdorë sondazhe veçanërisht në marrjen e statistikave mbi bilancin e 

pagesave, por sondazhet statistikore për këtë qëllim hasin probleme të modeleve dhe 

përfaqësimit dhe shumë procedura të matjeve duhen riparë. Kohët e fundit, banka 

është angazhuar gjithashtu në përdorimin e indekseve të besimit duke bërë sondazhe 

mbi bizneset, konsumatorët e sektorin privat, dhe rezultatet kanë qënë të kënaqshme.  

3.  Nxjerrja dhe publikimi sa më i shpejtë i statistikave mbi llogartë 

kombëtare. INSTAT është përpjekur të njehsojë llogaritë kombëtare si dhe ka 

premtuar se do të publikojë të gjitha të dhënat për periudhën 1995-2000. Megjithatë, 

shqetësimi kryesor do të jetë cilësia e shifrave që do të publikohen. Në një shkallë të 

konsiderueshme, cilësia e të dhënave do të vlerësohet duke u bazuar në  reagimin e 

konsumatorit dhe në reagimin e institucioneve ndërkombëtare ndaj cilësisë së të 

dhënave. Kohët e fundit janë vënë në zbatim disa projekte, të cilat besoj se do të jenë 

mjaft të vlefshme për afrimin e statistikave të llogarive kombëtare me standartet 

ndërkombëtare.  

4. Përmirësimi i procesit të përhapjes së informacionit statistikor nga 

prodhuesi tek përdoruesi. Ndonëse autoritetet janë të angazhuara në përmirësimin e 

cilësisë dhe të transparencës së të dhënave statistikore, kërkohen përpjekje të 

gjithanshme nga të gjithë ata për sa i takon hartimit të një kalendari publikimesh dhe 

ngushtimit të harkut kohor midis përpunimit të të dhënave përfundimtare dhe 

publikimit të tyre. Nga ky këndvështrim, ndoshta sfida më e madhe ka të bëjë me 

përdorimin e internetit dhe dizenjimin e faqeve të internetit funksionale, kështu që 

çdokush i interesuar për statistikat mund të shfrytëzojë informacionin e dëshiruar.    

Ndonëse Banka e Shqipërisë dhe INSTAT, i kanë publikuar tashmë faqet e tyre të 

internetit, duhet theksuar se publiku nuk ka mundësi t’i shfrytëzojë ato. Për më tepër, 

faqet e internetit përdoren në një nivel të tillë që nuk është  edhe aq i kënaqshëm, 

veçanërisht sepse statistikat e paraqitura në këto faqe nuk përzgjidhen mbi një bazë 

profesionale. Pavarësisht nga kjo, numri në rritje i përdoruesve duhet të konsiderohet 

si një iniciativë e mirë në përmirësimin e mëtejshëm të cilësisë dhe përhapjes së të 

dhënave kombëtare.     

5.  Zbatimi i teknologjisë së informacionit që përdoret sot. Niveli i njohurive 

mbi përdorimin e internetit në Shqipëri është i ulët. Përveç kësaj, shumë probleme në 

infrastrukturën përkatëse nuk na lejojnë të përfitojmë nga përparimet e vrullshme në 

teknologji që ndodhin sot në botë. Pa dyshim, është e qartë se përdorimi më i gjerë i 

internetit për sa i takon procesit të mbledhjes së të dhënave, sjell edhe më shumë 

abuzime e për pasojë, kërkohen masa më të kujdesshme për sa i takon 

konfidencialitetit.  

6.  Trajnimi  i hartuesve dhe analistëve të statistikave. Proçesi i formulimit të 

politikave gjen mbështetje nga shumë analiza statistikore që bazohen në të dhëna të 

besueshme. Gjithashtu, besueshmëria e të dhënave varet deri në një farë mase nga 

hartuesi i tyre. Aktualisht, ka akoma vend për përmirësimin e aftësive të 

administratorëve aktualë të të dhënave, me qëllim përpunimin si duhet të 

informacionit. Për veç kësaj, pak janë trajnuar për analizimin e të dhënave nga ana 

statistikore, për të zhvilluar modelet që përdorin metodat ekonometrike, për të zbatuar 

këto metoda në rastet e paraqitura, etj.. Kështu një nga përparësitë e institucioneve që 

hartojnë statistikat është trajnimi i burmeve të tyre njerëzore. (duhet përmendur fakti 

se trajnimet janë të kushtueshme dhe ndonjëherë mund të jenë një barrë për këto 

institucione). Gjithashtu, këto boshllëqe në aftësitë e burimeve njerëzore mund të 

plotësoheshin me kualifikimin e marrë nga studentë të kualifikuar jashtë (duke 

supozuar se autoritetet ndërtojnë strategji të tilla për të tërhequr këtë grup punonjësish 

të mundshëm). 

.   

 

3. Politika monetare në Shqipëri.  

Në rrjedhën e transformimeve ekonomike që ndodhin zakonisht në vendet në 

tranzicion, politika monetare në Shqipëri ka pësuar ndryshime të shumta. Do të 

veçonim tre periudha gjatë të cilave ndodhën dhe kthesat kryesore në këtë politikë. 

Hapi i parë ka të bëjë me përpjekjet e bankës qendrore për të arritur stabilitetin 

makroekonomik; e dyta ka të bëjë me kolapsin e ekonomisë për shkak të skemave 

piramidale, kur politika monetare ishte pothuajse e pafuqishme, dhe e treta ka të bëjë 

me përpjekjet për të rivënë dhe për të mbajtur stabilitetin në ekonomi.  Në të gjitha 

fazat, politika monetare ka ndjekur një rrugë të përgjithshme duke pasur si objektiv 

përfundimtar stabilitetin e çmimeve dhe duke përdorur objektiva të ndërmjetëm për të 

arritur këtë. Kuadri operacional që zbatohet për kontrollin e objektivave ka ndryshuar 

me kalimin e kohës.  

 

 

 

3.1.  Politika monetare gjatë viteve 1992 - 1996 

Ashtu si edhe në shumë vende të tjera të Evropës Lindore, politika monetare në 

Shqipëri filloi të zbatohej në vitet e para të viteve ’90. Shkëputja nga ekonomia e 

centralizuar u vijua me një përkeqësim të skajshëm të stabilitetit makroekonomik. 

Pasoja ishte një kontraktim i të gjithë ekonomisë, gjë që u reflektua me shkatërrimin e 

kapaciteteve prodhuese, në inflacionin e akumular si edhe në një numër të madh 

njerëzish të papunë. Nga ana tjetër, hemoragjia e monedhës së huaj ishte kaq e madhe 

duke e zbritur mjaft poshtë nivelin e rezervës zyrtare të saj. Në mesin e vitit 1992, 

rezerva valutore zyrtare ishte pothuaj asgjë, dhe vetëm pak javë importe.  

Ky mjedis kritik përkon me kohën kur Parlamenti miratoi ligjin  “Mbi Bankën e 

Shqipërisë” në prill 1992. Në këtë ligj, ndër të tjera ishte shprehur qartë se funksioni 

kryesor i Bankës së Shqipërisë është të drejtojë politikën monetare të një vendi, të 

sigurojë dhe të ruajë stabilitetin e çmimeve.  

Për herë të parë, u përgatit dhe u zbatua politika monetare në mesin  e vitit 1992, 

kur si pjesë e një programi emergjence gjahstëmujor  (mbështetur nga FMN nëpërmjet 

marrëveshjes Stand-By), Banka e Shqipërisë paraqiti disa masa që synonin të vinin në 

kontroll ofertën e parasë. Përveç stabilitetit të çmimeve, u vendosën edhe objektiva të 

tjerë final për të siguruar rritje ekonomike dhe për të balancuar pozitën e jashtme të 

vendit.   

 

1. Re al  GDP Grow th (in  perce ntage)

2. CPI (12-month change )

Që nga ajo kohë e në vazhdim Banka e Shqipërisë adoptoi një politikë monetare 

që është shumë afër me regjimin monetar (monetary targeting). Kjo nënkupton se 

objektivi i ndërmjetëm është paraja, agregati monetar M3. Duke marrë parasysh 

ambientin makroekonomik të asaj kohe, kontrolli u vendos të arrihej nëpërmjet 

zbatimit të instrumenteve direkte të politikës monetare, si tavani i kredive dhe normat 

e administruara të interesit për depozitat. Ky regjim monetar nisi në kushtet kur u 

adoptua një regjim i kursit luhatës të këmbimit (i cili vazhdon akoma). 

Që nga ajo kohë, kufizimet mbi lëvizjet e llogarisë rrjedhëse u hoqën ndërsa 

kapitali në transaksionet me jashtë mbeti i kufizuar.  

Këto masa, të vijuara nga një politikë fiskale shumë e shtrënguar (viti i parë i 

qeverisë së sapozgjedhur), u konsideruan si kontribuesi kryesor në ndalimin e 

përkeqësimit të mëtejshëm të ekuilibrit. Në fund të vitit 1992, inflacioni u ul 

ndjeshëm, rritja reale e PBB-së, ndonëse shifër negative, ishte katër herë më e vogël 

se në vitin e mëparshëm, dhe niveli i rezervës valutore të huaj u rrit shumë deri në 

nivelin e tre muajve importe.   

Proçesi i konsolidimit makroekonomik vazhdoi i shpejtë gjatë viteve 1993-1995. 

Gjatë kësaj periudhe efikasiteti i politikës monetare ishte i lartë duke qënë se tregu 

ndikohej padyshim drejtpërsëdrejti nga vënia e kufizimeve në shpërndarjen e kredisë 

dhe përcaktimin e nivelit dysheme për normat e interesit për depozitat në shifra 

relativisht të larta. Ky pozicion i politikës monetare (i lehtë për tu përcaktuar) ishte një 



 10

nga kontribuesit në uljen e inflacionit vit mbas viti deri në një vlerë një shifrore në 

fund të vitit 1995 (tabela 2).  

  

3.2. Politika monetare gjatë viteve 1996 – 1997  

3. Fi sca l a nd Current Account Deficits (in % of GDP)

Periudha 1996-1997 i përket kohës fatale të së ashtuquajturave skema piramidale. 

Normat shumë të larta dhe tërheqëse të këtyre skemave i zëvendësuan më së miri 

normat e interesit të vendosura nga Banka e Shqipërisë, duke e kthyer politkën 

monetare të Bankës së Shqipërisë thjesht në një nocion.  Normat e larta të interesit 

ishin nxitësit e derdhjes së kursimeve të publikut. Këto norma varionin nga 12-30   

përqind në muaj. Disa nga kompanitë ofronim madje edhe dyfishin e principalit në dy 

muaj. Invesitorët”u infektuan” kaq shumë nga ideja për tu bërë të pasur shpejt pa 

punuar, sa që filluan të shisnin asetet e tyre, si shtëpitë, dhe t’i depozitonin fitimet tek 

skemat. Shumat e para nuk tërhiqeshin, por ato ri-investoheshin së bashku me shumat 

e të ardhurave nga interesi.     

Aftësia e kufizuar e kompanive për të administruar si duhet depozitat e mbledhura, 

i detyruan këto kompani t’i ridepozitonin paratë në sistemin bankar në formën e 

llogarive rrjedhëse, duke e rritur jashtë mase nivelin e rezervës në sistem, që përdoret 

dendur për financimin e shpenzimeve buxhetore duke blerë bono thesari. Në të njëjtën 

kohë, u zhvilluan në vitin 1996 dhe dy fushata elektorale, e për rrjedhojë nevojat e 

qeverisë për likuiditet ishin të mëdha. Si pasojë, në fund të vitit 1996 inflacioni ishte 

tre herë më i lartë se viti i mëparshëm, ndërkohë që falimentimi i përgjithshëm i 

skemave piramidale kishte filluar në mënyrë të pakthyeshme. (dhjetor 1996 filloi e 

para).  

Kolapsi përfundimtar i skemave piramidale ishte katastrofik si për ekonominë dhe 

për shoqërinë. Humbja e kursimeve i çoi depozituesit në protesta të dhunshme duke 

çuar në shkatërrimin e shumë mjeteve fikse të prekshme publike dhe private. 

Ekonomia ngeci në mesin e një kaosi të përgjithshëm.  

Duke folur për përkeqësimin ekonomik, PBB-ja ra me 7.3 për qind  ndërsa kursi i 

inflacionit u rrit në 42.1 për qind në dhjetor. Norma e papunësisë u rrit ndërsa 

monedha vendase u zhvlerësua me pothuajse 50 për qind.     

4. M3 Growth  ( in pe rcenta ge )

Në këto kushte, Banka e Shqipërisë u detyrua të rrisë përsëri normat e interesit për 

depozitat, duke e çuar kështu në 32 për qind. Por, kësaj rradhe ishte më e vështirë 

duke qënë se besimi i publikut tek sistemi bankar ishte lëkundur. Megjithatë, kjo masë 

rezultoi sërish efektive në vënien e inflacionit nën kontroll. Në fund të vitit 1998, 

norma vjetore e inflacionit ra në 8.7 për qind. Përpjekjet si të politikës monetare dhe 

asaj fiskale ishin më frytdhënëse në vitet në vazhdim.   

  

3.3.  Politika monetare gjatë viteve 1998 – 2003  

Gjatë viteve të fundit është regjistruar një normë inflacioni e ulët, veçanërisht për 

një ekonomi si ajo e Shqipërisë (kjo gjë zakonsiht ndodh në kushtet e një rritje të lartë 

ekonomike). Edhe disa fenomene shock si kriza e Kosovës në vitin 1999, shoku i 

naftës në vitin 2000, sollën uljen e normave të inflacionit. Duke filluar nga viti 1999 

deri në korrik të vitit 2003, Banka e Shqipërisë i ka ulur në tërësi normat e interesit, 

por megjithatë ato mbeten ende të larta. Duhet thënë se reagimi i tregut mbetej ende i 

dobët kundrejt këtyre sinjaleve relaksuese të politikës monetare. Kjo reflektohet edhe 

në diferencën e madhe ndërmjet normave minimale të interesit për depozitat me afat 

dhe yield-it të bonove të thesarit.   

Në këto kushte, Banka e Shqipërisë ka bërë një hap përpara duke ndryshuar 

strategjinë e saj të politikës monetare.  

Ajo hoqi të gjitha instrumentet direkte të kontrollit të ofertës së parasë duke synuar 

kështu në një rrugë të re: atë të sigurimit të kontrollit monetar nëpërmjet tregut. Duke 

filluar nga tremujori i tretë i viteve 2000, Banka e Shqipërisë përdor normat e repo-s si 

instrumenti kryesor për arritjen e synimeve të saj.   

 

4. Statistikat dhe procesi i vendimmarrjes  

Pavarësisht arritjeve të arritura në 10-12 vitet e fundit, duhet thënë se procesi i 

vendimmarrjes nuk ka qenë aspak i lehtë. Duke marrë parasysh shkallën e 

konsiderueshme të mungesës së informacionit statistikor – veçanërisht të dhënat mbi 

llogaritë kombëtare – procesi i vendimmarrjes i Bankës së Shqipërisë është bazuar 

kryesisht në përdorimin e statistikave monetare.   

Kjo e vertetë nuk qëndron vetëm për vendimmarrjen e Bankës së Shqipërisë por 

për të gjithë proçesin e vendimmarrjes në përgjithësi. Megjithatë, është mëse e qartë 

se statistikat monetare dhe bankare kanë qenë me të vërtetë ushqimi bazë i politikës 

monetare.   

Përdorimi i statistikave monetare dhe bankare. 

Gjatë dekadës së fundit, politika monetare ka pësuar disa ndryshime. Që nga 

fillimi i saj deri në ditët e sotme, regjimi i zgjedhur, ku paraja është ende objektivi i 

ndërmjetëm, ka mbetur i pandryshuar. Por, megjithatë, sipas marrëveshjeve të 

vazhdueshme me FMN-në, Banka e Shqipërisë po bën përpjekje për të arritur 

objektivin e saj final nëpërmjet disa kufizimeve sasiore mbi treguesit monetarë (për 

më shumë detaje, shih shtojcën 1). 

 

Ky kuadër politik që është i thjeshtë deri në njëfarë mase, mundësoi që statistikat 

monetare dhe bankare të jenë një mbështetje statistikore e mjaftueshme për një 

vendimmarrje të frytshme. Publikimi i dokumenteve statistikore të tilla si sondazhet 

monetare dhe të dhënat monetare të autoriteteve, së bashku me të dhëna të tjera mbi 

tregjet financiare dhe inflacionin, konsideroheshin si të mjaftueshme kundrejt çdo 

ndryshimi të mundshëm të normës së interesit. 3 

Në fillim të viteve 2000, u evdientua një lloj joefikasiteti i instrumentave të 

mësipërm të politikës. Kësisoj, mbas heqjes së kufizimeve për kreditë në vitin 1999, 

një vit më vonë në vjeshtë të vitit 2000, kontrolli monetar sigurohej duke u bazuar 

vetëm në instrumentat e tregut. Për këtë qëllim u futën edhe ankandet javore të repove, 

norma e interesit të të cilave fitoi dhe atributet e përqindjes bazë në ekonomi. Që nga 

ajo kohë, Banka e Shqipërisë filloi të shpallte shifrën e dëshiruar të inflacionit, duke 

fiksuar kështu një interval nga 2-4 për qind.   

                                        
3 Gjatë viteve ‘90, normat e administruara të interesit për depozitat në monedhën vendase në bankat 
shtetërore, luanin një rrol kryesor në ekonomi; ndonjëherë normat për depozitat tremujore dhe 
ndonjëherë normat e depozitave dymbëdhjetëmujore.  

Fatkeqësisht, ndryshimi në kuadrin operacional nuk shoqërohet me një rritje të 

konsiderueshme të informacionit statistikor. Ndoshta, ndryshimet konsistojnë më tepër 

në faktin se seti i statistikave të disponueshme vazhdon të rrisë numrin e vëzhgimeve, 

gjë që tregon edhe një përmirësim të lehtë të cilësisë së tyre.  

 

Përdorimi i statistikave të sektorit real 

Edhe tani, vazhdon mungesa e statistikave mbi treguesit e ekonomisë reale. 

Tashmë ne përdorim një shportë4 të re të IÇK-së, të përditësuar dhe të pasuruar me 

artikuj shtesë, por megjithatë kjo nuk ka edhe aq peshë përderisa ai mbetet zhvillimi 

kryesor cilësor i këtyre 3 viteve të fundit. Nga ana tjetër, ne nuk disponojmë ende set 

statistikash plotësisht të besueshëm mbi llogaritë kombëtare. Rritja ekonomike5 e 

vendit përbëhet ende nga një shkallë besimi relativisht e ulët, ndërsa struktura e PBB-

së  sipas sektorëve apo e matur sipas shpenzimeve apo të ardhurave, nuk ekziston 

akoma. Për më tepër, frekuenca e përditësimit të rrtijes së PBB-së është e ulët, me 

rreth 6 muaj.  

 

Shifrat e tregut të punës janë një tjetër tregues i joefikasitetit në fushën e 

statistikave në Shqipëri. Edhe pse pretendohet se norma e papunësisë matet sipas 

standarteve ndërkomëtare, megjithatë ideja e përgjitshme është se ka devijime nga 

realiteti dhe përdorimi është i ulët. Matja e treguesve të punësimit vështirësohet edhe 

nga lëvizjet e shumta të migrimit nga zonat rurale, në zonat urbane apo jashtë vendit, 

duke e dëmtuar kështu procesin e përgjithshëm të vendimmarrjes.   

Përdorimi i statistikave të sektorit fiskal 

 

                                        
4 Shporta e mëparshme përmbante 241 artikuj dhe sondazhet bazoheshin në konsumin e individëve, në 
vitin 1993. 
5 Matja e rritjes ekonomike të vendit bazohet në disa tregues si konsumi i çimentos dhe i elektricitetit, 
çmimet e vendeve të huaja partnerë. 

Siç u përmend edhe më parë, është përgjegjësia e Ministrisë së Financave të 

hartojë dhe të shpërndajë statistikat fiskale. Ndonëse tani në Shqipëri ka rreth një 

dekadë që funksionojnë qeveritë lokale të pavarura, megjithatë pavarësia e tyre 

financiare nga qeverisja qendrore është shumë e ulët. Për këtë arsye, bilanci 

konsolidohet dhe pjesë nga bilanci fiskal qendror publikohen nga Ministria e 

Financave. Duhet theksuar se ndonëse ka kaluar mjaft  kohë, periodiciteti i të dhënave 

mbetet ende një herë në tremujor, ndërkohë që publikimi bëhet tre muaj më vonë nga 

periudha së cilës i referohen. Megjithatë, duke marrë parasysh faktin që Banka e 

Shqipërisë dhe sistemi bankar në përgjithësi, kanë të bëjnë me llogari të qeverisë, 

është shumë më e lehtë për politikën monetare të indentifikojë nevojat e qeverisë për  

likuiditet me një shkallë saktësie (sigurisht në periudha mjaft të shkurtra kohore). Kjo 

bëhet veçanërisht e domosdoshme në kushtet kur Banka e Shqipërisë, siç e përcakton 

ligji, është e detyruar6 të mbulojë pjesërisht deficitin buxhetor nëpërmjet kredisë 

direkte.  

 

Statistikat në Bankën e Shqipërisë  

Pa dyshim, dy kategoritë statistikore më të sakta janë ato që kanë të bëjnë me 

statistikat financiare dhe ato që kanë të bëjnë me bilancin e pagesave. Të dyja këto 

kategori publikohen që nga viti 1992 dhe në fakt ato përbëjnë bazën e informacionit 

për procesin e vendimmarrjes në Bankën e Shqipërisë.   

Statistikat e bilancit të pagesave hartohen çdo tremujor, me një diferencë kohore 

prej 3 muajsh nga periudha së cilës i referohen. Megjithatë, disa pjesë të rëndësishme 

të saj, si shifrat e tregtisë së jashtme, shërbimet, remitancat etj., përgatiten çdo muaj 

duke qenë kështu më pranë zhvillimeve në llogarinë rrjedhëse.    

Banka e Shqipërisë publikon tani paralelisht statistikat fianciare të plota në 

përputhje me manualin e vjetër dhe me atë të ri të statistikave të hartuara nga FMN-ja. 

Në fakt, burimi statistikor për vendimmarrjen në Bankën e Shqipërisë bazohet në 

                                        
6 Në bazë të ligjit “Mbi Bankën e Shqipërisë”, Banka e Shqipërisë ëshë e detyruar të financojë deficitin 
fiskal deri në një shumë të caktuar, e barabartë kjo me 5 për qind të të ardhurave mesatare fiskale, të 
realizuara në tre vitet e fundit.  

burimin statistikor të publikuar në përputhje me manualet e mëparshme të FMN-së, 

me titull “Statistikat mbi paranë dhe të dhënat bankare”. Më konkretisht, burimi 

statistikor përfshin: 

 Llogaritë e autoriteteve monetare. 

 Banka e Shqipërisë MHN. 

 Bilanci i konsoliduar i bankave para-depozituese. 

 Sondazhe monetare. 

 Kriteret e ecurisë. 

 Normat e interesit dhe vëllimin e transaksioneve në tregjet financiare (normat e 

repove, normat ndërbankare, yield-i i bonove të thesarit, normat e huadhënies dhe 

depozitim). 

 Regjistrimet e kurist të këmbimit etj.  

Të dhënat hartohen çdo muaj dhe kohët e fundit departamenti i statistikave ka 

ndërmarrë hapa për të përmirësuar metodën e përllogaritjes dhe të paraqitjes së tyre 

sipas udhëizimeve të reja nga FMN-ja. Statistikat financiare dhe bankare publikohen 

çdo muaj dhe nxjerrja e tyre njoftohet përpara. Gjithashtu, merret informacion ditor 

dhe javor mbi  tregun ndëbankar, tregun e parasë, tregun e këmbimit valutor si edhe 

informacione të tjera operacionale.  

Sondazhet janë një tjetër burim informacioni që Banka e Shqipërisë po përdor këto 

kohët e fundit për të ushqyer politikën e saj monetare. Sondazhet mbi bilancin e 

pagesave përballen me problemet e modeleve dhe të paraqitjes, dhe për momentin po 

rishikohen. Megjithatë, ka pothuaj një vit që Banka e Shqipërisë ka ndërmarrë 

ndërtimin e indekseve të besimit dhe sondazhet e kryera rezultojnë të besueshme. Për 

të qenë më konkret, sondazhet kryhen çdo tremujor tek bizneset, konsumatorët dhe 

bankat. 7 Rezultatet e këtyre sondazheve nuk janë publikuar ende, sepse nuk jemi 

plotësisht të bindur për saktësinë e tyre, dhe gjithshatu po përpiqemi të parqaqesim një 

seri më të gjatë të indekseve për të mundësuar kështu krahasimin. Duhet thënë se 

sondazhet janë të ngjashme me sondazhet e besimit të kryera nga vende të tjera, e 

kësisoj në të ardhmen, shifrat mund të krahasohen me ato të vendeve të tjera.    

Kombinimi i gjithë këtij informacioni, d.m.th statistikat financiare8 me të dhënat 

nga IÇK-ja dhe të dhënat nga situata e likuiditetit në sistemin bankar, etj, përbën 

burimin bazë statistikor si nga pikëpamja monetare dhe ajo financiare, mbi të cilat 

merren dhe vendimet për fazën vijuese përsa i takon normave të interesit.  

Departamenti i Politikës Monetare harton çdo muaj raportin mujor të politikës 

monetare – një dokument ku përfshihen edhe propozimet për vendimet e ardhshme të 

politikës monetare - dhe ia paraqet këtë Këshillit Mbikëqyrës.  Ky raport shpjegon 

kryesisht zhvillimet kryesore të inflacionit dhe të parasë, pritjet dhe metoda të 

ndryshme parashikimi mbi agregatët monetarë, mbi kursin e këmbimit dhe mbi 

inflacionin.  

Ky dokument i nënshtrohet gjykimit të Këshillit Mbikëqyrës, i cili në përfundim 

vendos nëse duhen bërë ndryshime, në çfarë drejtimesh dhe në çfarë mase.  

Parashikimi në Bankën e Shqipërisë  

Në tërësi, parashikimi i treguesve monetarë në Bankën e Shqipërisë identifikohet 

me metodën e FMN-së e njohur si programimi monetar. Sipas kësaj metode, 

ndryshimi në mjetet e huaja neto9, në deficitin fiskal10 dhe në kredinë për 

ekonominë11, duke meduar të gjitha mjetet e tjera të pandryshueshme, është i 

barabartë me rritjen e ofertës së parasë.  

Nga ana tjetër, kohët e fundit kemi filluar përdorimin e informacionit statistikor 

për analizat ekonometrike. Gjithashtu, duke pasur ndihmën e ekspertëve të huaj, po 

zbatojmë metoda ekonometrike për të ndërtuar modele, të cilat mund t’iu përshtaten 

strukturave tona ekonomike. Gjithashtu po bëhen përpjekje për të  gjetur dhe testuar 

lidhjet ndërmjet tregueve makroekonomikë (duhet thënë se disa nga seritë janë mjaft 

të gjata për analiza të tilla).  

                                                                                                                
7 Sondazhet tek bizneset dhe konsumatorët kryhen në bashkëpunim me INSTAT, i cili ka mjetet dhe 
informacionin e duhur të këtyre fushave.  
8 Informacioni statistikor mujor publikohet në datën 25 të   muajit pasardhës.  
9 Informacion i marrë nga statistikat e bilancit të pagesave.  
10 Informacion i marrë nga statistikat e bilancit të pagesave.  

Duke qenë se objektivi ynë kryesor është stabiliteti i çmimeve, Banka e Shqipërisë 

ka qenë më e shqetësuar për monitorimin dhe për kontrollin e inflacionit. Për këtë 

qëllim ne kemi hartuar dy ekuacione mjaft të thjeshta, që synojnë parashikimin e 

inflacionit. Shkurtimisht ato bazohen në:  

 Një metodë empirike mbi tendencën historike të inflacionit, ku rëndësi më e 

madhe i jepet viteve të fundit dhe ku periudhat historike me ndikime të forta në 

inflacion, si për shembull viti 1997, nuk janë përfshirë.  

 Një metodë më analitike, e cila vlerëson se ata faktorë kanë ndikim më 

domethënës në inflacion, i matur si ndryshim vjetor i indeksit të çmimit të 

konsumatorit P.  

ttttt emPP εααα +⋅+⋅+⋅= −−− )1(3)3(2)1(1  

Ku m përfaqëson gjendjen mujore të agregatit monetar M1, rregulluar me një 

diferencë kohore prej 3 periudhash, dhe e përfaqëson kursin e këmbimit nominal 

efektiv i rregulluar me një diferencë kohore prej një periudhe.  

Domosdoshmëria për të hartuar modele parashikimi për inflacionin u bë konkrete 

në fillimin e viteve 2000, kur u verifikua që në kushtet e arritjes së objektivave sasiorë 

të kritereve të ecurisë, gjendja e ofertës së parasë regjistroi disa herë devijime 

thelbësore nga vlerat e parashikuara, kur vetë inflacioni12 nuk paraqiti devijime të tilla.  

Megjithatë, modelet e sipërpërmendura të inflacionit konsiderohen se kanë shumë 

kufizime, veçanërisht nga pikëpamja e përdorimit të teknikave të ekonometrisë. 

Prandaj, po punohet paralelisht për të hartuar një model më të besueshëm, me bazë 

tremujore, i cili ka në fokus të tij ndarjen në të tregtueshme dhe jo-të tregtueshme të 

IÇK-së. Analiza të ngjashme bëhen edhe për sa i takon matjes së inflacionit të 

importuar dhe inflacionit bazë.    

Në fund, duhet theksuar se bazuar në kërkimin e bërë nga Misioni i Asistencës 

Teknike të FMN-së në bashkëpunim me ekspertë të Departamentit të Kërkimeve dhe 

                                                                                                                
11 Kredia për ekonominë, sipas të dhënave të fundvitit 2002, është ende në shifra mjaft të ulëta, rreth 8 
përqind e PBB-së, ose rreth 10 përqind e totalit të mjeteve të sistemit bankar. Kjo do të thotë që ky 
artikull nuk është shumë i vështirë për tu parashikuar.  

Politikës Monetare, ka kohë që po punohet për identifikimin e regjimit të ardhshëm të 

politikës monetare, duke u përpjekur të gjejmë një përgjigje nëse norma e repove në 

një moment të caktuar dhe në një masë të caktuar, ndikon plotësisht mbi inflacion apo 

jo? 

 

5.    E ardhmja: regjim inflacioni (Inflation Targeting) apo… ? 

 

Po t’i përgjigjeshim pyetjes së mësipërme, Banka e Shqipërisë tani ka marrë një 

vendim, i cili mbi të gjitha nënkupton adoptimin e regjimit të politikës monetare të 

quajtur regjimi inflacionit (IT). Banka e Shqipërisë e ka kuptuar tashmë se IT është 

një strategji e suksesshme, nëse nga njëra anë gjen një klimë të shëndetshme 

makroekonomike dhe institucionale, dhe nga ana tjetër gjen një audiencë (agjentë 

ekonomikë, individë, publiku i gjerë) që e kupton dhe e mirëpret.  

Në këtë këndvështrim, realiteti shqiptar, pavarësisht konsolidimit makroekonomik, 

vlerësohet të jetë ende në hapat e parë drejt ekonomisë së tregut.  

 

5.1. Aspekti makroekonomik 

Inflacioni 
Në përgjithësi, sipas literaturave të ndryshme rekomandohet që një periudhë prej 

dy-tre vjetësh ku inflacioni është i ulët13 duhet të kalojë në zbatimin e regjimit të 

infacionit (IT). Normë e ulët konsiderohet një normë inflacioni brenda 1-3 për qind. 

Përgjithësisht, tendenca e viteve të fundit ka qenë drejt normave të ulëta dhe për më 

tepër se dy vjet, inflacioni ka variuar afër nivelit të sipërm të objektivit.  

Në vite të ndryshme, faktorët shock kanë qenë të pranishëm kur ka pasur si 

inflacion të lartë ashtu edhe inflacion të ulët. Mesatarisht, norma e inflacionit vjetor 

nga janari 1998 deri në korrik 2003 ka qenë 5.75 për qind, ndërsa gjatë tre viteve të 

fundit, korrik 2000 – korrik 2003, ka qenë 3.44 për qind.  Nëse do të shikonim secilin 

                                                                                                                
12 Objektivi final i politikës monetare bazohet në mbajtjen e inflacionit vjetor në fund të vitit brenda 
intervalit 2 – 4 përqind.  
13 Megjithatë, vende si Republika Çeke, Polonia dhe të tjera kanë adoptuar këtë regjim në kushtet kur 
norma e inflacionit  varionte nga 6 në 10 përqind.   

nga pesë vitet e fundit, norma vjetore e inflacionit ka qenë 21.6 për qind, 0.4 për qind, 

0.0 për qind, 4.2 për qind dhe 2.1 për qind respektivisht për vitet 1998, 1999, 2000 

2001 dhe 2002.  

 

5.  Forei gn Exchange R ate  (Le k for the fore ign unit)

Duke u bazuar në zhvillimet e deritanishme edhe pse viti i tanishëm nënkupton se 

inflacioni është më i lartë krahasuar me atë të dy viteve më parë, është e besueshme se 

tashmë pothuajse ekzistojnë kushtet paraprake për zbatimin e regjimit të inflacionit 

(IT).  

Kursi i këmbimit 

 

 

Regjimi i kursit të këmbimit është një nga pikat e tjera të forta për adoptimin e 

regjimit të inflacioni (IT). Në rastin e Shqipërisë, është fat që Banka e Shqipërisë ka të 

drejtën ekskluzive për të marrë vendime që zgjedhin dhe administrojnë llojin e 

politikës së kursit të këmbimit në Shqipëri. Gjithashtu, që nga viti 1992 Shqipëria ka 

zgjedhur një regjim kursi këmbimi të luhatshëm, tipari kryesor i të cilit është 

përcaktimi i çmimit të monedhës nga lidhja ofertë-kërkesë. Ekzistenca e këtij regjimi 

është një nga kushtet për të adoptuar regjimin e inflacionit (IT), dhe kështu ky tregues 

përbën një pikë të fortë mbështetëse. Kjo bëhet më e besueshme po të konsiderojmë 

qëndrueshmërinë e monedhës vendase, Lek, krahasuar me dollarin amerikan dhe me 

monedhën evropiane, Euro. Për të katërtin vit me rradhë, Leku ka qenë i qëndrueshëm 

duke e zhvendosur Bankën e Shqipërisë pak a shumë në rrolin e një “spektatori të 

thjeshtë”për shkak të zhvillimeve në tregun e këmbimit valutor.      

Konsolidimi fiskal  

Pesë vitet e fundit kanë shënuar zhvillime të rëndësishme për sa i takon 

konsolidimit të sektorit fiskal. Deficit buxhetor ra nga 11.3 përqind e PBB-së në vitin 

1998 në 6.2 për qind e PBB-së në vitin 2002. 14 Është fakt që gjatë viteve 2000 dhe 

2001, deficiti buxhetor pati “fatin” të fitonte të ardhura të konsiderueshme në 

monedhë të huaj (ndihmë financiare dhe të ardhurat nga privatizimi).  Këto të ardhura 

kanë zbutur presionet fiskale mbi politikën monetare dhe si rrjedhim, sistemi bankar 

nuk është përballur me probleme të likuiditetit, ndërkohë që edhe Banka e Shqipërisë 

ka arritur kufijtë e financimit të deficitit buxhetor siç e përcakton edhe ligji. 

 

Megjithatë, nuk mund të flasim ende për stabilitet fiskal dhe konsolidim. Për të thënë 

një gjë të tillë ne konsiderojmë strukturën e të ardhurave buxhetore (një pjesë e 

konsiderueshme e tyre vjen nga doganat) evazionin fiskal dhe, në njëfarë mënyre, 

format arbitrare të vjeljes së taksave dhe të vendosjes së çmimeve  të referencës.   

  

Stabiliteti financiar 

Nëse do të shikonim krizat e sistemeve fianciare, duket sikur Shqipëria nuk ka 

kaluar kriza të mëdha. Kjo është e vërtetë për atë pjesë të ekonomisë që quhet 

“formale”. Në Shqipëri , pavarësisht se ekzistojnë pesë institute sigurimi, sistemi 

financiar mund të identifikohet de facto me atë bankar. Nga ana tjetër, nuk duhet të 

harrojmë se kriza e vitit 1997, ndonëse nuk u shkaktua nga sistemi bankar, megjithatë 

ishte një fenomen tipik financiar, pasojat e së cilës mbi treguesit makroekonomikë, 

prodhimin, inflacionin, papunësinë, bilancin e pagesave etj. ishin të pallogaritshme.   

Pyetja që lind në këtë kontekst është: Cili është sistemi i imunitar shqiptar nga 

krizat financiare?  

Pavarësisht përpjekjeve të vazhdueshme për të forcuar mbikëqyrjen bankare, 

sistemi ynë bankar është i pazhvilluar dhe ofron një nivel të uët të ndërmjestësimit.  

                                        
14 Gjatë periudhës afatmesme, deficiti buxhetor ndaj PBB-së projektohet të jetë 5.2 në vitin 2005.  

Karakterizohet nga një përqendrim i madh dhe ai vepron në kushtet ku risku ëhstë i 

lartë (i gjithë spektri nga ai i politikës deri tek ai operacional), rregulloret nuk janë të 

plota dhe ka probleme me zbatimin e rregullave etj.  Një shembull që vlen edhe si 

kombinim i të gjithë këtyre elementeve, është vënë re një vit më parë kur sistemi 

bankar u kërcënua nga tërheqja e depozitave që ndodhi gjatë periudhës mars-prill 

2002.   

Përveç tregut bankar, të tjera tregje dhe institucione financiare janë pothuaj 

joaktive. Ato sapo janë formuar dhe niveli i ekspozimit është  i lartë.  

Ekonomia joformale është ende prezente dhe pavarësisht nga eksperienca e 

hidhur, ka të dhëna se huadhënia në këtë treg vazhdon akoma, ndonëse në një masë të 

ulët. Sipas një sondazhi të fundit mbi bizneset të kryera nga Banka e Shqipërisë, 

kërkesa për kredi në tregun joformal ka rënë.  

Siç mund të vihet re, mekanizmi mbrojtës i Shqipërisë drejt krizave financiare 

vuan nga shumë probleme, dhe ndonëse ato kanë kohë që njihen, nuk është e mundur 

të eliminohen. Sistemi imunitar i dobët, bën që ekonomia shqiptare të ketë një shkallë 

relativisht të lartë ekspozimi e për rrjedhojë, nuk plotësohet një nga kushtet e 

rëndësishme të regjimit të inflacionit (IT).    

   
5.2. Aspekti institucional  
Ndonëse në aspektin makroekonomik ekzistojnë faktorë që janë në favor të 

zgjedhjes së regjimit të inflacionit (IT) si regjim i politikës monetare, besohet se në 

aspektin institucional ka më shumë pika disavantazhi që e zbehin këtë zgjedhje.  

 

Pavarësia e bankës qendrore 

Ligji ofron një pozicion të pavarur të bankës qendrore, por në të vërtetë pavarësia 

e bankës qendrore është larg nga pavarësia ligjore dhe nën kërcënim. Duket sikur 

autoritetet e tjera nuk kanë ndër mend të respektjonë siç duhet pavarëisinë e bankës 

qendrore. Nga ana tjetër, nuk ka garanci t mjaftueshme që pavarësia e dhënë nga ligji 

aktual (në tërësi apo pjesë të veçanta të tij) nuk do t’i nënshtrohet ndryshimeve të  

mëvonshme.  

Transparenca e Bankës Qendrore  

Gjithashtu, vlerësohet se banka qendrore nuk zbaton ende transparencën e duhur, 

veçanërisht përsa i takon proçesit të vendimmarrjes, në lidhje me politikën monetare.  

Besueshmëria e bankës qendrore 

Nuk mund të themi se Banka e Shqipërisë gëzon besimin e plotë të publikut. Nga 

ana tjetër, adoptimi i regjimit të inflacionit (IT) e dobëson besueshmërinë e bankës 

qendrore nëse banka nuk i përmbahet objektivit.  

Përgjegjshmëria e bankës qendrore 

Vlerësohet se përgjegjshmëria reale duhet të rritet. Banka e Shqipërisë ka marrë 

përsipër të respektojë të gjitha kërkesat e  raportimit, por cilësia e këtij raportimi i 

nënshtrohet disa përmirësimeve të mëtejshme, të cilat mendohet se do të rrisin 

përgjegjshmërinë e Bankës së Shqipërisë.   

Raporte jo të mira me autoritetet fiskale  

Bashkërendimi ndërmjet autoriteteve fiskale dhe atyre monetare nuk është në 

nivelet që kërkohen nga regjimi i inflacionit (IT). Në praktikë, ky mosbashkërendim e 

pengon Bankën e Shqipërisë të zbatojë në mënyrë efikase instrumentat për të plotësuar 

politikën monetare. 

Në përgjithësi, aspekti institucional konsiderohet si pikë e dobët për adoptimin e 

regjimit të inflacionit (IT).  

 

5.2. Niveli i kuptueshmërisë nga publiku 

. Shqiptarët morën mësimet e para mbi inflacion në fillimin e viteve ’90. Me 

kalimin e viteve, të gjithë e kuptuan se ngritja e çmimeve rrënonte të ardhurat dhe 

kursimet e tyre. Megjithatë janë të paktë ata që e kuptojnë se një mision i vështirë si ai 

i mbajtjes së çmimeve të qëndrueshme i takon një insitucioni të quajtur Banka e 

Shqipërisë. Në fakt, shqiptarët mësuan një gjë: “sakkrificat afatshkurtra, sjellin fitime 

afagjata”. Të dyja forcat politike citonin këtë shprehje kur erdhën në pushtet. 

Pavarësisht nga kjo, ato nuk ishin në gjnëndje të kuptonin mekanizmin që të çon nga 

një e tashme tërësisht e shkatëërruar në një të ardhme më të sigurtë e më të pasur. Një 

provë e kësaj është periudha e pafund e tranzicionit dhe dështimet e shumta gjatë saj 

(këto më tepër për arsye subjektive). Një numër i kufizuar njerëzish janë në gjëndje të 

kuptojnë se pse nevojiten reformat serioze, ndërkohë që shumë mbeten të zhgënjyer 

dhe shumica i pranon me indiferencë.  

Në këtë kontekst, është e vështirë të besosh se Banka e Shqipërisë  do të gjejë 

partnerë “të përshtatshëm” që të mund të kuptojnë dhe të dallojnë si duhet vendimet e 

saj. Kur publiku kupton dhe mirëpret politikën e bankës qendrore, atëherë publiku dhe 

pritjet e tij për inflacionin (të udhëhequra nga objektivi për inflacionin) kthehen në 

faktorë që përcaktojnë normat e ardhshme të inflacionit.   

Në fakt, njohja e publikut me politikat, bankingun, etj, përmirësimet në kuadrin 

institucional janë detyrat e tanishme dhe ato nuk kanë pse presin për përfunimin e 

kushteve të tjera paraprake. Disa nga çështjet që duhen vrojtuar, janë si më poshtë:   

1. Rritja e transparencës së Bankës së Shqipërisë. Për këtë arsye, banka qendrore 

ka rritur numrin e publikimeve, veçanërisht ato me karakter shpjegues, prezantimet 

me median, kontaktet me publikun, takime e seminare, si dhe ka miratuar një strategji 

dhe rregullore mbi transparencën, që është në një vijë me Kodin e Praktikave të Mira 

të Politikës Monetare miratuar nga FMN-ja. Sipas kësaj rregulloreje, vendimet e 

këshillit drejtues të Bankës së Shqipërisë jo vetëm që publikohen por edhe shpjegohen 

sipas kontekstit në të cilin janë marrë. Raportet e politikës monetare publikohen 

rregullisht dhe nxjerrja e tyre i njoftohet publikut më përpara. Të dhënat statistikore të 

hartuara nga Banka e Shqipërisë shpejgohen të plota në shtojcat. Për momentin, 

publikohet në shqip metodologjia për hartimin e statistikave monetare dhe financiare 

(të FMN-së).  

 

Banka e Shqipërisë ka nisur praktikën e organizimit të konferencave vjetore, me 

tema të ndryshme në lidhje me Bankën e Shqipërisë si edhe mbi politikat apo 

statistikat ekonomike dhe monetare. (Konferenca e vitit 2000 ishte vetëm mbi 

statistikat). Qëllimi i tyre është afrimi dhe vënia në kontakt e akademikëve dhe 

ekspertëve me njëri-tjetrin dhe audiencën, vëmendjen e së cilës BSH-ja përpiqet të 

marrë. Përfaqësues nga këshilli drejtues i Bankë së Shqipërisë janë angazhuar në 

takime me studentë nga fakultetet ekonomike, duke theksuar rëndësinë e rolit të 

bankës qendrore në ekonomi dhe shkëmbimi i eksperiencave në formulimin e 

politikave.   

2. Përmirësimi i marrëdhënieve me institucione të tjera shtetërore.  Për këtë 

arsye, Banka e Shqipërisë ka adoptuar një metodë intensive drejt të gjitha 

organizatave ndërkombëtare (integrimi në Bashkimin Evropian, Pakti i 

Stabilitetit dhe  

diskutime të dokumenteve të tilla si strategjitë e zhvillimit për bizneset e vogla dhe të 

mesme). Më i njohuri është pjesëmarrja në komitetin e borxheve.  

3. Rritja e përgjegjshmërisë. Banka e Shqipërisë i ka rritur kontaktet dhe raportimet 

e saj me dhe në Parlament, duke u munduar të zgjerohet në shpjegimet mbi proçesin e 

vendimarrjes.  

4. Rritja e besimit. Përveç arrijtes së objketivave dhe bërjes publike të tyre, Banka e 

Shqipërisë po përpiqet të fitojë publikun dhe të vendosë komunikim të rregullt me të. 

Banka po organizon fushata (mbi huadhënien); po mundëson bizneset të kuptojnë 

pritjet e ardhshme etj..   

5. Asimimi. Rëndësia e trajnimit të aftësive u përmend gjithashtu gjatë diskutimit të 

hapave në përmirësimin e statistikave. Kështu, procesi i arsimimit ka përfshirë edhe 

vetë Bankën e Shqipërisë, përveç autoriteteve të tjera dhe publikun. Banka e 

Shqipërisë ka ofruar edhe mbështetje financiare për këtë. Shembulli më i fundit i 

trajnimeve në Bankën e Shqipërisë është shkolla gjashtëmujore, Arsimimi Profesional 

në Statistikat e Aplikuara dhe Ekonometri, që iu ofrohet punonjësve të saj nga 

Universiteti i Tiranës me financim të përbashkët nga USAID.    

6. Rritja e pavarësisë së bankave qendrore.   

7. Përfshirja në çështje të tjera të cilat nuk janë probleme të drejtpërdrejta të Bankës 

së Shqipërisë, por që ndikojnë në kushtet që kërkohen për adoptimin e regjimit të 

inflacionit (IT). Një shembull i kësaj është përfaqësimi në grupin përgjegjës për 

projektin mbi përmirësimin e statistikave dhe zbatimin e plotë të kritereve të GDDS 

(Sistemi i Përgjithshëm i Shpërndarjes së të Dhënave). Me qëllim lehtësimin e 

shpërndarjes së të dhënave statistikore përdoruesve, si edhe përmirësimin e cilësisë së 

këtyre të dhënave, nënshkruhen kontrata  vjetore me INSTAT-in – agjencia kombëtare 

e statistikave. Organizohen gjithashtu seminare dhe trajnime në lidhje me të dhënat e 

sektorit real (përgjegjësi kjo e INSTAT-it).  

Për të qenë në përputhje si edhe për të përmirësuar kushtet paraprake të 

përmendura më sipër, nevojitet një periudhë prej 2-3 vjetësh. Intervali i tanishëm 

bazohet kryesisht në pasigurinë që Banka e Shqipërisë ka rreth angazhimit të 

autoriteteve të tjera në adoptimin e regjimit të inflacionit (IT) dhe reagimit të publikut; 

në domosdoshmërinë për të ndërtuar një model makroekonomik (duke përfshirë edhe 

një periudhë provë); në rritjen e efikasitetit të tregut financiar në lidhje me thithjen e 

mjeteve joformale; në forcimin e mëtejshëm të mbikëqyrjes bankare; në aftësinë për të 

mbledhur informacion statistikor të ri e të besueshëm dhe për të rritur me saktësi seritë 

kohore egzistuese; në përmirësimin e tregut të parasë për mundësimin e një instrument 

efikas për kontrollin e parasë, etj.     

 

6. Përfundime  

 

Informacioni statistikor i saktë dhe kohor po fiton gjithnjë e më shumë rëndësi 

duke qenë se politikat ekonomike janë në zhvillim për t’ju përgjigjur strukturave 

ekonomike më të komplikuara, të cilat dhe po i japin formë vendeve në tranzicion sot. 

Fatkeqësisht, në rastin e Shqipërisë ka akoma shumë për t’u bërë për sa i takon 

sigurimit të statistikave të sakta. Duke u fokusuar tek politika monetare, kjo mund të 

mbështetet në statistikat monetare dhe bankare, të hartuara nga banka. Përmirësime 

janë bërë në drejtim të hartimit dhe, paraqitjes së statistikave, duke i sjellë më afër 

standardeve ndërkombëtar (FMN-së) dhe duke siguruar kështu një shkallë krahasimi 

me vendet e tjera.   

Hapa inkurajues po ndërmerren për sa i takon teknikave të parashikimit, të cilat 

përfshijnë modele testuese duke përdorur modele ekonometrike. Puna kërkimore është 

zgjeruar mjaft në këtë zonë. E gjithë kjo, ka mundësuar organet drejtuese të 

formulonin një politikë monetare të saktë gjatë këtyre viteve të fundit. Deri më tani, 

politika monetare e ndjekur nga Banka e Shqipërisë ka mundur t’i shërbejë objektivit  

kryesor të bankës, që është stabiliteti i çmimeve. Norma e inflacionit gjatë viteve të 

shkuara ka qenë rreth 3 për qind.   

Megjithatë, kemi parë se zhvillimi i politikës monetare, kalimi nga përdorimi i 

instrumenteve direkte në instrumente indirekte, synimi për të kaluar në një regjim 

inflacioni (IT), shtojnë presionet mbi kërkesën për statistika e për rrjedhojë, mbi 

domosdoshmërinë për përmirësimin e mëtejshëm të tyre. Rëndësia bëhet edhe më e 

madhe po të kemi parasysh edhe synimet tona afatgjata për t’u anëtarësuar në 

Bashkimin Evropian dhe për t’i çuar statistikat tona në të njëjtat nivele.  Megjithëse 

është rrugë e gjatë dhe e vështirë, ne tashmë i kemi të qarta dhe kemi marrë 

angazhimet tona.  

Shtojca I. Kriteret e ecurisë 

  

Për aq kohë sa autoritetet shqiptare shprehin vullentin dhe pranojnë të firmosin 

kontrata me FMN-në, ato janë të detyruara të zbatojnë disa kufizime sasiore,qëllimi i 

të cilave është të kontrollojnë mjetet e brendëshme të sistemit bankar dhe mjetet e 

bankës qendrore. Në këtë kontekst, këto kufizime janë të veshura me cilësinë e 

objektivave monetar sasior, të ngjashëm me objektivin e ndërmjetëm për paranë në 

kuptimin e gjerë.  

Siç u përmend edhe më lart, Shqipëria firmosi marrëveshjen e parë me FMN-në në 

gjysmën e dytë të vitit 1992, dhe që nga ajo kohë filloi të zbatonte kufizime sasiore 

për herë të parë. Qëllimi i këtyre kufizimeve ishte vendosja e kufijve të sipërm dhe të 

poshtëm për tregues si: mjetet e huaja neto të Bankës së Shqipërisë (dysheme), mjetet 

e brendëshme neto të sistemit bankar (tavan) të ndara midis qeveirsë dhe ekonomisë. 

Të ashtuquajturat kritere për të arritur suksesin përdoren ende sot, ndonëse disi më 

ndryshe nga mënyra e përdorur gjatë periudhës së tranzicionit.    
Tabelë 1. Arritja  objektiva në vitin 2002. 

 Dhje-01 Mars-02 Qer-02 Shta-02 Dhje-02 Mars-03 Qer-03 
MHN (në milionë dollarë) 
Objektivi 542.6 536.6 530.6 546.6 558.6 560.6 582.2
Aktuali 542.6 547.5 550.1 570.9 562.2 596.2 606.5
Diferenca 0.0 10.9 19.5 24.3 3.6 35.6 24.3
MBN (në miliardë lekë) 
Objektivi 78.1 83.6 89.1 90.1 95.1 97.1 98.1
Aktuali 78.1 84.8 87.6 83.5 87.1 76.5 68.9
Diferenca 0.0 1.2 -1.5 -6.6 -8.0 -20.7 -29.3
Kredia neto për qeverinë (në miliardë lekë) 
Objektivi 237.5 238.5 244.2 247.0 257.0 263.7 267.7
Aktuali 237.5 240.5 246.8 247.0 259.6 263.1 263.1
Diferenca 0.0 2.0 2.6 0.0 2.6 -0.6 -4.6

